
БОБИ 1

МУЌАРРАРОТИ УМУМЇ

Моддаи 1. Маќсади Ќонуни мазкур
Маќсади Ќонуни мазкур аз танзими њуќуќии муносибатњое, ки ба таъмини бехатарии радиатсионї, њифзи њаёт, саломатї ва амволи шањрвандон, њамчунин муњити зист аз таъсири зараровари афканишоти иондоркунанда алоќаманданд, иборат мебошад.

Моддаи 2. Мафњумњои асосї

Мафњумњои асосие, ки дар Ќонуни мазкур истифода мешаванд:

заминаи радиатсионии табиї - миќдори афканишоте, ки тавассути афканишоти кайњонї ва афканишоти радионуклеидњои табиат ба миён омада, ба таври табиї дар замин, об, њаво, дигар унсурњои биосфера, маводи ѓизої ва организми инсон таќсим мешаванд;

афканишоти иондоркунанда - афканишоте, ки њангоми таљзияи радиоактивї, табдилёбии ядрої, боздории заррањои заряддоршудаи дар модда ба вуљуд омада, њангоми таъсири мутаќобила ба муњит, ионњои аломатњои гуногундоштаро ба миён меоваранд;

манбаи афканишоти иондоркунанда - дастгоњ ва (ё) моддаи радиоактивие, ки шуои радиоактивї меафканад ва ё ќобилияти чунин афканишотро дорад;

истифодабарандагони манбаъњои афканишоти иондоркунанда - шахсони воќеї ва њуќуќие мебошанд, ки манбаъњои афканишоти иондоркунандаро истихрољ, истењсол, тайёр, коркард ва истифода намуда, нигањдорї ё хизматрасониро ба љо оварда, интиќол ва безарар мегардонанд ё онњоро гўр мекунанд;

кормандон - шахсоне, ки доимї ё муваќќатї бевосита бо манбаъњои техногении афканишоти иондоркунанда кор мекунанд ё вобаста ба шароити кор дар фазои тањти таъсири он ќарор доранд;

садамаи радиатсионї - аз даст додани идораи манбаи афканишоти иондоркунандае, ки бо сабаби вайронии таљњизот, амали нодурусти кормандон, офатњои табиї ё дигар сабабњо рух додааст ва боиси беш аз меъёрњои санитарї шуоъхўрии одамон ё олудагии радиоактивии муњити зист гардидааст ва ё метавонад сабабгори он гардад;

бехатарии радиатсионии ањолї - њолати њимояи насли имрўза ва ояндаи инсоният аз таъсири зараровари афканишоти иондоркунанда ва андешидани маљмўи чорабинињое, ки шуоъхўрї ва олудагии радиоактивии кормандон, ањолї ва муњити зистро то сатњи нисбати паст мањдуд месозад;

моддањои радиоактивї - маводњое, ки дар таркибашон унсурњои кимиёвї дошта, ядрои онњо ќобилияти худ аз худ коњишёбї дорад;

минтаќаи санитарию муњофизатї - њудуди атрофи муассиса ё манбаи афканишоти иондоркунанда, ки дар он сатњи шуоъхўрии одамон дар шароити мўътадили истифодаи чунин манбаъ,метавонад аз меъёри санитарии муќарраргардидаи нињоии миќдори шуоъхўрї барои ањолї бештар бошад ва дар он низоми мањдуди фаъолияти хољагидорї муќаррар гардида, назорати радиатсионї анљом дода мешавад;

минтаќаи назорат - њудуди берун аз минтаќаи санитарию муњофизатї ќарордошта, ки дар он мониторинги радиатсионї сурат мегирад;

назорати радиатсионї - ба даст овардани ахборот оид ба вазъи радиатсионї дар ташкилот, муњити зист ва сатњи шуоъхўрии одамон;

шуоъхўрии табиї - шуоъхўрие, ки тавассути манбаъњои табиии афканишот ба миён омадааст;

радионуклиди табиї - навъи атомњо бо шумораи муайяни протонњо ва нейтронњо мебошад, ки дар ядро бо миќдори зиёд ва раќами атомї нишон дода шуда, дар муњити муќаррарии табиие, ки ќобилияти хориљ намудани шуоњои радиоактивиро дорад, мављуд аст;

шуоъхўрии техногенї - шуоъхўрї аз манбаъњои техногенї, чи дар шароити муќаррарї ва чи дар шароити садамањо, ба истиснои шуоъхўрии тиббии беморон;

шуоъхўрии тиббї - шуоъхўрии беморон дар натиљаи муоинаи тиббї ё муолиља;

шуоъхўрии касбї - шуоъхўрии њайати кормадон дар љараёни кор бо манбаъњои техногении афканишоти иондоркунанда;

муносибат бо партовњои радиоактивї - њама гуна намуди фаъолият вобаста ба љамъоварї, њамлу наќл, коркард, нигањдошт ва (ё) гўронидани партовњои радиоактивї;

заминаи радиатсионии аз нигоњи техногенї таѓйирдодашуда - муњити табиии радиатсионие, ки дар натиљаи фаъолияти инсон таѓйир ёфтааст;

бехатарии радиатсионї - маљмўи чорабинињое, ки муносибати бехатарро бо маводи ядрої таъмин менамояд;

маводи ядрої - маводе, ки моддањои ядрої доранд ва ё ќобилияти аз нав њосил кардани маводи ядроии таљзияшавандаро доранд;

зиверт (Зв) - воњиди миќдори эквивалентии афканишоти радиоактивї, ки дар системаи байналмилалї (СИ) ќабул шудааст;

миќдори нињої - андозаи таъсири афканишоти иондоркунанда, ки њамчун чораи хатари ба миён омадани оќибатњои минбаъдаи шуоъхўрии организми инсон ё узвњои алоњидаи он, бо назардошти њассосияти радиатсионии ў истифода мегардад;

мониторинги радиоэкологї - системаи муоинаи махсуси бехатарии радиатсионии њайати кормандон, ањолї ва муњити табиии зист;

гўронидани партовњои радиоактивї - љойгиркунонии бехатари партовњои радиоактивї, бе дарназардошти минбаъд хориљ кардани онњо;

шањодатномаи радиатсионии гигиении ташкилот - њуљљате, ки њолати бехатарии радиатсиониро дар ташкилот тавсиф намуда, тавсияњоро љињати бењбудии он зикр менамояд;

шањодатномаи радиатсионии гигиении њудуд - њуљљате, ки њолати бехатарии радиатсионии ањолии њудудро тавсиф намуда, тавсияњоро љињати бењбудии он зикр менамояд;

дезактиватсия - дур кардани олудањои радиоактивї аз объектњои олудашуда.

Моддаи 3. Принсипњои таъмини бехатарии радиатсионї
Принсипњои асосии таъмини бехатарии радиатсионї аз инњо иборатанд:

принсипи асосноксозї - манъи њама гуна навъи фаъолият вобаста ба истифодаи манбањои афканишоти иондоркунанда, ки њангоми он миќдори аз хатари зарари имконпазир гирифтаи инсон ва љомеа бар замми заминаи радиатсионии табиии расонидашуда бештар намебошад;

принсипи мутаносибгардонї - зимни истифодаи њама гуна манбаъњои афканишоти иондоркунанда дар сатњи нисбатан паст нигоњ доштани миќдори инфиродии шуоъхўрї ва теъдоди шахсони шуоъхўрда ба андозаи барои саломатии шањрвандон безарар;

принсипи бамеъёрдарорї - аз њамаи манбаъњои афканишоти иондоркунанда зиёд набудани миќдори инфиродии иљозатдодашудаи шуоъхўрии шањрвандон, ки барои саломатии онњо хатарнок нест;

принсипи њимоя - ташкили системаи њимояи радиатсионии њайати кормандон, ањолї ва њудуд дар асоси расонидани кўмаки њатмї ба зарардидагон, андешидани тадбирњо оид ба рафъи оќибатњои садамањои радиатсионї ва дезактиватсияи муњити табиии зист.

њангоми садамањои радиатсионї системаи бехатарии радиатсионии ањолї ба принсипњои зайл асос меёбад:

чорабинињои дар назар дошта оид ба рафъи оќибатњои садамаи радиатсионї, ки бояд нисбат ба зарар фоидаи бештаре дошта бошанд;

намуд ва доираи фаъолият љињати рафъи оќибатњои садамањои радиатсионї бояд тарзе амалї гарданд, ки фоида аз паст кардани миќдори афканишоти иондоркунанда, ба истиснои зарари тавассути чунин фаъолият расонидашуда, ба таври нињої бошад.

БОБИ 2

ТАНЗИМ ДАР СОњАИ ТАЪМИНИ БЕХАТАРИИ РАДИАТСИОНЇ

 Моддаи 4. Ќонунгузории Љумњурии Тољикистон дар соњаи таъмини бехатарии радиатсионї
Ќонунгузории Љумњурии Тољикистон дар соњаи таъмини бехатарии радиатсионї ба Конститутсияи (Сарќонуни) Љумњурии Тољикистон асос ёфта, аз њамин Ќонун, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Љумњурии Тољикистон эътироф намудааст, иборат мебошад.

Моддаи 5. Вазифањои маќомоти њокимияти давлатї дар соњаи таъмини бехатарии радиатсионї
Ба вазифањои маќомоти њокимияти давлатї дар соњаи бехатарии радиатсионї дохил мешаванд:

муайян кардани сиёсати давлатї ва татбиќи он;

тањия ва ќабул намудани санадњои меъёрии њуќуќї, назорат ба риояи онњо;

тањия, тасдиќ ва татбиќи барномањо;

муайян кардани намудњои фаъолият дар соњаи муомилот бо манбаъњои афканишоти иондоркунанда, ки ќобили гирифтани иљозатнома (литсензия) мебошанд;

муќаррар кардани тартиби муайян намудани намудњо ва андозаи љуброн барои хатари зиёди расонидани зарар ба саломатии шањрвандон ва амволи онњо, ки бо таъсири радиатсия вобастааст;

муќаррар кардани тартиби додани товони зарар ба саломатии шањрвандон ва амволи онњо, инчунин ба амволи шахсони њуќуќї дар натиљаи садамаи радиатсионї;

ташкил ва таъмини амали низоми ягонаи идораи давлатї, аз љумла назорат ва бањисобгирии миќдори шуоъхўрии ањолї;

ташкил ва таъмини амали низоми ягонаи бањисобгирї ва назорати манбаъњои афканишоти иондоркунанда;

тањия ва амалї намудани тадбирњои фаврї оид ба њифзи радиатсионии ањолї дар шароитњои фавќулодда;

љорї намудани низоми махсуси сукунати шањрвандон дар минтаќањои дигари олудагии радиоактивишуда дар натиљаи садамаи радиатсионї;

назорати расонидани ёрї ба ањолии дучори шуоъхўрї гашта, дар натиљаи садамаи радиатсионї;

танзими содироту воридоти манбаъњои афканишоти иондоркунанда, инчунин анљом додани назорат ба њамлу наќл ва транзити онњо;

муайян кардани тартиби гўрондани манбаъњои афканишоти иондоркунанда;

иљрои њамкорињои байналмилалї дар соњаи таъмини бехатарии радиатсионї.

Моддаи 6. Танзими давлатї дар соњаи таъмини бехатарии радиатсионї
Танзими давлатиро дар соњаи таъмини бехатарии радиатсионї Њукумати Љумњурии Тољикистон анљом медињад. Њукумати Љумњурии Тољикистон, маќомоти ваколатдори давлатї тартиби амали мутаќобила ва мањдудгардонии вазифањои онњоро дар мавридњои зерин муайян мекунад:

њифзи саломатии ањолї аз таъсири афканишоти иондоркунанда;

таъмини бехатарии радиатсионї ва иљозатномакунонии (литсензиякунонии) намудњои фаъолият ба истифодаи манбаъњои радиоактивї алоќаманд;

пешгирї кардан аз олудагии радиоактивии объектњои муњити атроф ва назорат ба манбаъњои табиии афканишоти иондоркунанда.

Маќоми танзимкунандаи давлатї оид ба таъмини бехатарии радиатсионї Ољонсии амнияти ядрої ва радиатсионї дар назди Академияи илмњои Љумњурии Тољикистон буда, минбаъд маќоми танзимгар номида мешавад, ки сиёсати ягонаи давлатиро пеш мебарад, кори дигар маќомоти ваколатдори давлатиро њамоњанг месозад ва инчунин:

иљозатномадињии (литсензиякунонии) намудњои фаъолияти истифодаи моддањои радиоактивиро тибќи ќонунгузории Љумњурии Тољикистон анљом медињад;

меъёрњо ва ќоидањоеро, ки ба бехатарии радиатсионї, њифзи љисмонї ва банаќшагирии зидди садама, бањисобгирї ва назорат ба манбаъњои афканишоти иондоркунанда алоќаманданд, тасдиќ менамояд;

ба иљрои меъёр, ќоидањои бехатарии радиатсионї ва шартњои иљозатнома (литсензия) назорат мекунад;

ба кормандоне, ки дар объектњои истифодаи манбаъњои афканишоти иондоркунанда машѓул мебошанд, талаботи касбї муќаррар менамояд.

Моддаи 7. Салоњияти њокимияти мањаллї дар соњаи таъмини бехатарии радиатсионї
Ба салоњияти маќомоти њокимияти мањаллї дохил мешавад:

тањия ва тасдиќ кардани барномањои мањаллї дар соњаи таъмини бехатарии радиатсионї дар ќаламрави идоравї;

гузарондани тадбирњои амалї дар сурати тањдиди пайдоиши садамањои радиатсионї ва бартараф кардани оќибатњои он;

гузаронидани сиёсати давлатї дар соњаи њавасмандкунии иќтисодии фаъолияти шахсони воќеиву њуќуќї дар таъмини бехатарии радиатсионї;

тасдиќи тадбирњои дарозмуддат ва аввалиндараља вобаста ба мувофиќ гардонидани партовгоњњо ба меъёрњои байналмилалии бехатарии радиатсионї;

ташкил ва назорат ба иљрои тадбирњо бобати таъмини бехатарии радиатсионї дар ќаламрави идоравї;

анљом додани назорат ба иљрои талабот ба њуљљатњои меъёрии таъмини бехатарии радиатсионї;

иљрои дигар салоњиятњо тибќи њамин Ќонун ва дигар ќонунњои Љумњурии Тољикистон.

Моддаи 8. Бамеъёрдарории давлатї дар соњаи таъмини бехатарии радиатсионї
Бамеъёрдарории давлатї дар соњаи таъмини бехатарии радиатсионї тавассути муќаррар намудани ќоидаю меъёрњои санитарї, меъёрњои гигиенї, ќоидањои бехатарии радиатсионї, стандартњои давлатї, меъёрњои сохтмон ва ќоидањои њифзи мењнат, њуљљатњои фармоишї, дастурї, методї оид ба бехатарии радиатсионї анљом дода мешавад. Санадњои мазкур набояд хилофи муќаррароти њамин Ќонун бошанд.

Дар ќаламрави Љумњурии Тољикистон дар натиљаи истифодаи манбаъњои афканишоти иондоркунанда (миќдори нињоии иљозатдодашуда) меъёрњои асосии гигиении зайл муќаррар карда мешаванд:

барои ањолї миќдори таъсирбахши миёнаи солона ба 0,001 зиверт баробар аст ё миќдори нињоии иљозатдодашуда дар тўли њаёт (70 сол) 0,07 зиверт мебошад; дар солњои алоњида, ба шарте, ки миќдори таъсирбахши миёнаи солона барои панљ соли пай дар пай аз 0,001 зиверт зиёд набошад, бузургии бештари миќдори нињої иљозат дода мешавад;

барои кормандоне, ки ба таври доимї ё муваќќатї бевосита бо манбаи афканишоти иондоркунанда кор мекунанд, миќдори нињоии иљозатдодашудаи миёнаи солона ба 0,02 зиверт баробар аст, ё миќдори нињоии иљозатдодашуда дар давраи фаъолияти мењнатї (50 сол) 1 зиверт мебошад; шуоъхўрии иљозатдодашуда ба миќдори нињоии иљозатдодашудаи солонаи то 0,05 зиверт ба шарте, ки агар миќдори нињоии иљозатдодашудаи њисоби миёнаи солона дар 5 соли пай дар пайи охир аз 0,02 зиверт бештар набошад.

Ањамияти ба тартиб даровардани миќдори асосии нињоии шуоъхўрї, миќдори тавассути заминаи табиии радиатсионї ё таѓйироти техногении бавуљудоянда, инчунин миќдореро, ки шањрвандон (беморон) њангоми гузаронидани амалиёти тиббии рентгену радиологї ё муолиља мубтало гаштаанд, дар бар намегирад. Ањамияти зикргардидаи миќдорњои нињоии шуоъхўрї њангоми муќаррар намудани сатњи иљозатдодашудаи шуоъхўрии организми инсон ё узвњои алоњидаи он нињої мебошанд.

Меъёрњои (миќдори нињоии иљозатдодашуда) асосии гигиении дар моддаи мазкур муќарраргардидаи шуоъхўрии ањолї, барои минтаќањои алоњида аз љониби Њукумати Љумњурии Тољикистон љињати камшавии онњо, бо дарназардошти вазъияти мушаххаси санитарию гигиенї ва экологї, вазъи саломатии ањолї ва дараљаи таъсири омилњои дигари муњити зист ба инсон, метавонад таѓйир ёбанд.

Ќоидањои бехатарии радиатсионї, ки талаботро оид ба таъмини бехатарии техникї њангоми кор бо маводи радиоактивї ва дигар манбаъњои афканишоти иондоркунанда танзим менамояд, аз тарафи маќоми танзимкунандаи давлатї тибќи тартиби муќарраргардида тасдиќ карда мешаванд.

Стандартњои давлатї, меъёр ва ќоидањои сохтмон, ќоидањои њифзи мењнат, њуљљатњои дастурї, методї ва дигар њуљљатњо оид ба масъалањои бехатарии радиатсионї аз љониби маќомоти њокимияти давлатї ё ташкилотњои ба он ваколатдор дар доираи салоњияташон ќабул ва тасдиќ карда мешаванд.

Моддаи 9. Назорати давлатї дар соњаи таъмини бехатарии радиатсионї

Назорати давлатї дар соњаи таъмини бехатарии радиатсионї аз љониби маќомоти ваколатдори Њукумати Љумњурии Тољикистон ва дигар маќомоти давлатї дар доираи салоњияташон анљом дода мешавад.

Моддаи 10. Назорати истењсолї ба таъмини бехатарии радиатсионї
Ташкилотњое, ки манбаъњои афканишоти иондоркунандаро истифода мебаранд, ба таъмини бехатарии радиатсионї назорати истењсолї мегузаронанд.

Тартиби гузарондани назорати истењсолї барои њар ташкилот бо дарназардошти хусусиятњо ва шароити иљрои корњо муайян гардида, ба маќомоти ваколатдори давлатї, ки идора, бозрасї ва назоратро дар соњаи таъмини бехатарии радиатсионї анљом медињанд, ба мувофиќа расонида мешавад.

Хадамоти радиатсионии ташкилотњое, ки назорати истењсолиро ба таъмини бехатарї ва њифзи радиатсионї анљом медињанд, њаќ доранд њангоми ошкор намудани вайронкунии меъёрњо, ќоидањо ва талаботи бењдоштї, ќоидањои бехатарии радиатсионї, меъёру ќоидањои сохтмонї, ќоидањои њифзи мењнат, санадњои амрдињанда, дастурї, методї ва њуљљатњои дигар дар соњаи таъмини бехатарии радиатсионї дар ташкилотњои дахлдор, то рафъи вайронкории ошкоршуда, гузарондани корњоро бо манбаъњои афканишоти радиатсионї нигоњ доранд.

Моддаи 11. Назорати давлатии объектњои истифодабарандаи манбаи афканишоти иондоркунанда
Объектњои истифодабарандаи манбаи афканишоти иондоркунанда тибќи тартиби муќаррарнамудаи ќонунгузории Љумњурии Тољикистон бояд тањти назорати давлатии экологї, радиатсионию гигиенї ва техникї ќарор гиранд.

БОБИ 3

ТАЛАБОТ ОИД БА ТАЪМИНИ БЕХАТАРИИ РАДИАТСИОНЇ

Моддаи 12. Чорабинињо оид ба таъмини бехатарии радиатсионї
Бехатарии радиатсионї бо роњњои зайл таъмин карда мешавад:

гузаронидани маљмўи чорабинињои дорои хусусияти њуќуќї, ташкилї, муњандисию техникї, санитарию гигиенї, тиббию пешгирикунанда, тарбиявї ва маърифатї;

аз љониби маќомоти њокимияти давлатии Љумњурии Тољикистон, иттињодияњои љамъиятї, дигар шахсони воќеию њуќуќї гузаронидани чорабинињо оид ба риояи ќоидаю меъёрњо дар соњаи бехатарии радиатсионї;

иттилоъ додан ба ањолї дар бораи њолати радиатсионї ва чорабинињо љињати таъмини бехатарии радиатсионї;

таълими ањолї бо усул ва воситањои пешгирї дар соњаи таъмини бехатарии радиатсионї.

Моддаи 13. Бањодињии њолати бехатарии радиатсионї
Бањодињии њолати бехатарии радиатсионї њангоми банаќшагирї ва иљрои чорабинињо оид ба таъмини бехатарии радиатсионї ва тањлили самарабахшии чорабинињои зикргардида аз љониби маќомотњои њокимияти давлатї дар мањалњо (њукуматњо), маќомоти давлатие, ки танзимро дар соњаи бехатарии радиатсионї анљом медињанд, инчунин истифодабарандагони манбаъњои афканишоти иондоркунанда, гузаронида мешавад.

Бањодињии њолати бехатарии радиатсионї нишондињандањои асосии зайлро дар бар мегирад:

тавсифи олудашавии радиоактивии муњити зист;

тањлили таъмини чорабинињо оид ба бехатарии радиатсионї ва иљрои меъёру ќоидањо ва меъёрњои гигиении бехатарии радиатсионї;

эњтимолияти садамањои радиатсионї ва миќёси он;

сатњи омодагї барои рафъи садамањои радиатсионї ва оќибатњои он;

тањлили миќдори шуоъхўрї, ки кормандон ва ањолї метавонанд аз њамаи манбаъњои афканишоти иондоркунанда гиранд, гирифтаанд ё гирифта метавонанд;

теъдоди шахсоне, ки аз меъёрњои миќдори асосии муќарраргардида, бештар гирифтори шуоъхўрї гардидаанд.

Натиљањои бањодињии бехатарии радиатсионї аз тарафи маќомоти давлатии иљозатдињанда (литсензиядињанда) тањлил мешаванд ва њар сол ба шањодатномањои радиатсиониву гигиении истифодабарандаи манбаъњои афканишоти иондоркунанда сабт мегарданд.

Тартиби пешбурди шањодатномаи радиатсионию гигиениро Њукумати Љумњурии Тољикистон муайян менамояд.

Моддаи 14. Таъмини бехатарии радиатсионї њангоми таъсири радионуклеидњои табиї
Интихоби ќитъањои замин, тарњрезї ва сохтмони биною иншоотњо бояд бо дарназардошти пешгирии воридшавии радионуклеидњои табиї ба фазои (њавои) биноњо анљом дода шавад.

Истењсоли маводи сохтмон, ќабули бино ва иншоот барои истифода, истифодаи бино ва иншоот бояд бо дарназардошти њаљми мављудияти таркиби радионуклеидњои табиї дар фазои (њавои) биноњо анљом дода шавад.

Истифодаи маводи сохтмон ва мањсулоте, ки ба меъёрњои бехатарии радиатсионї љавобгў намебошанд, манъ аст.

Шуоъхўрии ањолї ва кормандон аз радионуклеидњои табиї дар биноњои истиќоматї ва истењсолї набояд аз меъёрњои муќарраргардида бештар бошад.

Моддаи 15. Таъмини бехатарии радиатсионї њангоми истењсоли маводњои ѓизої ва истеъмоли оби нўшокї
Ашёи озуќаворї, мањсулоти хўрокворї, оби нўшокї, мавод ва таљњизоти дар љараёни тайёр кардан, нигањдошт, њамлу наќл ва фурўш бо онњо робитадошта, бояд ба талаботи таъмини бехатарии радиатсионї љавобгў бошанд.

Моддаи 16. Ўњдадории истифодабарандаи манбаъи афканишоти иондоркунанда љињати таъмини бехатарии радиатсионї
Истифодабарандаи манбаъи афканишоти иондоркунанда ўњдадор аст:

талаботи ќонунгузории Љумњурии Тољикистон ва санадњои дигари меъёрию њуќуќиро дар соњаи таъмини бехатарии радиатсионї риоя намояд;

бобати таъмини бехатарии радиатсионї ва њифзи манбаъњои афканишоти иондоркунанда тадбирњо ба наќша гирад ва амалї намояд;

анљом додани корњо љињати асоснок намудани бехатарии радиатсионии мањсулот, мавод, равандњои технологї ва истењсолоти нав (модерншуда), ки манбаъњои афканишоти иондоркунанда мебошанд;

анљом додани назорати мунтазами истењсолї ба њолати радиатсионї дар љойњои кор, биноњо, њудуди ташкилотњо, дар минтаќањои назорат, инчунин ба партофтан ва хориљ кардани маводи радиоактивї;

анљом додани назорат ва бањисобгирии мунтазами миќдори инфиродии шуоъхўрии кормандон;

тайёр кардан ва гузаронидани аттестатсияи мансабдорон ва кормандон, мутахассисони хадамоти назорати истењсолии радиатсионї, шахсони дигар, ки ба таври доимї ё муваќќатї бо манбаъњои афканишоти иондоркунанда кор мекунанд;

гузаронидани муоинањои пешакї (њангоми дохилшавї ба кор) ва даврии тиббии кормандон;

кормандонро мунтазам оиди дараљаи афканишоти иондоркунанда дар љойњои кориашон ва андозаи миќдори шуоъхўрии инфиродї огоњ намояд;

сари ваќт ба Њукумати Љумњурии Тољикистон, маќомоти давлатие, ки ваколати идоракунї, назорат ва бозрасиро дар соњаи таъмини бехатарии радиатсионї дорад, дар бораи шароитњои фалокат, вайроншавии низоми технологие, ки ба бехатарии радиатсионї тањдид менамояд, ахборот дињад; хулоса, ќарор ва амри шахсони мансабдор, маќомоти ваколатдори давлатї, ки идора, назорат ва бозрасиро дар соњаи бехатарии радиатсионї анљом медињанд, иљро намояд;

татбиќи њуќуќњои шањрвандонро дар соњаи таъмини бехатарии радиатсионї таъмин намояд.

Моддаи 17. Назорат ва бањисобгирии миќдори инфиродии шуоъхўрї
Назорат ва бањисобгирии миќдори инфиродии шуоъхўрие, ки шањрвандон њангоми истифодаи манбаъњои афканишоти иондоркунанда, гузаронидани амалиёти тиббии рентгенорадиологї, инчунин дар натиљаи заминаи таѓйирёфтаи табиии радиатсионї ё техногенї мубтало гаштаанд, дар доираи системаи ягонаи давлатии назорат ва бањисобгирии миќдори инфиродии шуоъхўрї, ки тибќи тартиби муќаррарнамудаи Њукумати Љумњурии Тољикистон таъсис меёбад, анљом дода мешавад.

Моддаи 18. Таъмини бехатарии радиатсионии шањрвандон њангоми гузаронидани амалиёти тиббии рентгенорадиологї
Миќдори шуоъхўрии шањрвандон њангоми гузаронидани амалиёти тиббии рентгенорадиологї бояд ба меъёрњои муќарраргардидаи бехатарии радиатсионї мувофиќ бошанд.

Њангоми гузаронидани амалиёти тиббии рентгенорадиологї бояд воситањои њифзи шањрвандон истифода бурда шавад.

Бо талаби шањрванд њангоми гузаронидани амалиёти тиббии рентгенорадиологї ба ў дар мавриди миќдори шуоъхўрии дар назар дошташуда ё гирифташаванда ва оќибатњои эњтимолї имконпазир маълумот дода мешавад.

Шањрванд њуќуќ дорад аз амалиёти тиббии рентгенорадиологї, ба истиснои ташхиси пешгирикунандае, ки бо маќсади ошкор намудани беморињои аз нигоњи эпидемиологї хатарнок гузаронида мешавад, даст кашад.

Моддаи 19. Минтаќаи санитарию муњофизатї ва минтаќаи назорат
Бо маќсади њифзи шањрвандон ва муњити зист дар мањалњои љойгиршавии иншооти истифодабарандаи манбаъњои афканишоти иондоркунанда, минтаќањои санитарию муњофизатї ва минтаќаи назорат муќаррар карда мешавад.

Андоза ва њудуди минтаќаи санитарию муњофизатї аз љониби маќомоти ваколатдори Њукумати Љумњурии Тољикистон бо дигар маќомотњои салоњиятдори давлатї ба мувофиќа расонида шуда, муайян карда мешаванд.

Дар минтаќаи санитарию муњофизатї сукунати доимї ё муваќќатии одамон, чаронидани чорво ва паррандањои хонагї, инчунин љойгиронии иншооти истењсолї ва дигар иншооте, ки бо истифодаи манбаъњои афканишоти иондоркунанда алоќаманд нестанд, манъ мебошад.

Истифодаи бино ва иншооти дар минтаќаи санитарию муњофизатї мављуда, барои маќсадњои њољагидорї, дар сурати таѓйир додани самти фаъолияти онњо, бо пешнињоди истифодабарандаи манбаи афканишоти иондоркунанда, аз љониби Њукумати Љумњурии Тољикистон иљозат дода мешавад.

Минтаќаи назорат, андоза ва њудуди он аз љониби истифодабарандаи манбаи афканишоти иондоркунанда муайян гардида, бо маќомоти њокимияти давлатї дар мањалњо (њукуматњо), маќомоти давлатии танзимкунандаи соњаи таъмини бехатарии радиатсионї, ба мувофиќа расонида мешавад.

Дар минтаќаи назорат ва санитарию муњофизатї амали тадбирњои оид ба пешгирии садамањои радиатсионї татбиќ мегардад.

Моддаи 20. Нигањдошт ё гўронидани партовњои радиоактивї
Интихоби љой барои гўронидани партовњои радиоактивї бо дарназардошти таъмини бехатарии радиатсионии ањолї ва муњити зист, аз љумла шароитњои гидрогеологї, геоморфологї, тектоникї ва зилзилавї, дар тўли тамоми мўњлати гўронидани партовњо, баинобатгирии дурнамои дарозмўњлат сурат гирифта, дар ин мањал аломати шартии огоњкунанда гузошта мешавад.

Истифодабарандагони ќаъри замин барои ба даст овардани ашёи радиоактивї ва анборкунии (гўронидани) партовњо, танњо корхонањои давлатї буда метавонанд.

Тартиби ташкили љамъоварї ва гўронидани партовњои радиоактивиро Њукумати Љумњурии Тољикистон муайян менамояд.

Моддаи 21. Таъмини њифзи маводи радиоактивї ва ядрої
Таъмини њифзи маводи радиоактивї ва ядрої њангоми њама гуна навъи муносибат ба онњо, њатмї мебошад.

њифзи маводи радиоактивї ва ядрої аз љониби истифодабарандагони манбаи афканишоти иондоркунанда таъмин карда мешавад.

Таъмини њифзи маводи радиоактивї ва ядрої системаи ягонаи банаќшагирї ва татбиќи маљмуи тадбирњои техникї ва ташкилии барои маќсадњои зайл нигаронидашударо дар бар мегирад:

пешгирии воридшавии ѓайриќонунї ба њудуди љойгиршавии маводи радиоактивї ва ядрої, њамчунин ѓорат ё вайрон кардани он;

ошкор намудан ва баргардонидани маводи радиоактивї ва ядроии гумкардашуда ё ѓоратшуда.

Назорати таъмини њифзи маводи радиоактивї ва ядрої аз љониби маќомоти ваколатдори назорати давлатии бехатарии корњо дар саноат ва соњаи кўњкории назди Њукумати Љумњурии Тољикистон анљом дода мешавад.

Тартиби таъмини њифзи маводи радиоактивї ва ядроиро Њукумати Љумњурии Тољикистон муќаррар менамояд.

Моддаи 22. Талабот оид ба њамлу наќли маводи ядрої ва моддањои радиоактивї
Њамлу наќли маводи ядрої ва моддањои радиоактивї мувофиќи ќонунгузории Љумњурии Тољикистон ва шартномањои байналмилалие, ки Љумњурии Тољикистон эътироф кардааст, ба љо оварда мешавад.

Ќоидањои њамлу наќли маводи ядрої ва моддањои радиоактивї бояд њуќуќњо, ўњдадорињо ва масъулиятњои борфирист, борбар ва боргир, тадбирњои бехатарї, њифзи љисмонї, системаи тадбирњои мувофиќакардаи роњ надодан ба њодисањо ва садамањои наќлиётї, талабот нисбати бастубандї, тамѓагузорї ва воситањои наќлиёт, инчунин тадбирњои пешгирї ва барњамдињии оќибатњои садамањои эњтимолиро пешбинї намоянд.

Боби 4

Таъмини бехатарии радиатсионї Њангоми садамаи радиатсионї

Моддаи 23. Ўњдадории ташкилотњо дар соњаи таъмини њимояи ањолї ва кормандон аз садамаи радиатсионї
Ташкилотњое, ки дар онњо рух додани садамањои радиатсионї имконпазир аст, вазифадоранд инњоро дошта бошанд:

номгўи садамањои эњтимолии радиатсионї, бо пешгўии оќибатњои он ва дурнамои њолати радиатсионї;

меъёри ќабули ќарор њангоми рух додани садамаи радиатсионї;

воњидњои садамавию наљотдињанда ва махсуси ѓайринизомии мудофиаи гражданї, ки аз шумули кормандони истифодабарандаи манбаи афканишоти иондоркунанда таъсис дода мешаванд;

наќшаи чорабинињои оид ба њимояи кормандон ва ањолї аз садамањои радиатсионї ва оќибатњои он, ки бо маќомоти њокимияти давлатї дар мањалњо (њукуматњо) ва маќомоти давлатии танзимкунанда дар соњаи таъмини бехатарии радиатсионї ба мувофиќа расонида шудааст;

воситањои огоњонї барои таъмини рафъи оќибатњои садамањои радиатсионї;

воситањои тиббии пешгирии осебњои радиатсионї ва воситањои расонидани кўмаки тиббї ба зарардидагони садамаи радиатсионї.

Моддаи 24. Ўњдадорињои истифодабарандаи манбаи афканишоти иондоркунанда њангоми садамаи радиатсионї
Њангоми садамаи радиатсионї истифодабарандаи манбаи афканишоти иондоркунанда вазифадор аст:

оид ба њифзи кормандон ва ањолї аз садамаи радиатсионї ва оќибатњои он иљрои чорабинињоро таъмин намояд;

оид ба садамаи радиатсионї маќомоти давлатиеро, ки назорати давлатї ва тафтишро дар соњаи таъмини бехатарии радиатсионї анљом медињанд, инчунин маќомоти њокимияти давлатї дар мањалњоро огоњ созад;

оид ба расонидани кўмаки тиббї ба осебдидагон тадбирњо андешад;

манбаъи олудагии радиоактивиро барњам дода, ба муњити зист пањн гардидани маводи радиоактивиро пешгирї намояд;

тањлил гузаронида, дурнамои инкишофи садамаи радиатсионї ва таѓйирёбии вазъияти садамаи радиатсиониро тањия намояд;

баъди рафъи садамаи радиатсионї оид ба мўътадилгардонии њолати радиатсионї тадбирњо андешад.

Моддаи 25. Шуоъхўрии баланди банаќшагирифташудаи шањрвандоне, ки барои рафъи оќибатњои садамаи радиатсионї љалб шудаанд
Шуоъхўрии баланди банаќшагирифташудаи шањрвандони барои рафъи оќибатњои садамаи радиатсионї љалбгардида, корњои садамавию наљот ва дезактиватсия метавонад, танњо њангоми зарурати наљотдињии одамон ва пешгирии шуоъхўрии бештари онњо анљом дода шавад.

Шуоъхўрии шањрвандони барои рафъи оќибатњои садамањои радиатсионї љалбшуда аз миќдори миёнаи солонаи меъёрњои асосии бењдоштии шуоъхўрї барои кормандон, ки моддаи 8 њамин Ќонун муќаррар намудааст, набояд аз дањ маротиба бештар бошад.

Шуоъхўрии баланди банаќшагирифташудаи шањрвандони барои рафъи оќибатњои садамаи радиатсионї љалбшуда, танњо як маротиба дар давраи зиндагии онњо, бо хоњиши ихтиёрии онњо ва огоњонии пешакї оид ба эњтимоли миќдори шуоъхўрї ва хатар ба саломатиашон, иљозат дода мешавад.

Намудњо ва андозањои љубронпулиро барои хатарнокии зиёд ва пардохтани зараре, ки тавассути таъсири радиатсионї ба саломатии шахсони барои иљрои корњои зикргардида љалбшуда расонда шудааст, Њукумати Љумњурии Тољикистон муќаррар менамояд.

Боби 5

Њуќуќ ва ўњдадорињои шањрвандон ва идтињодияњои љамъиятї

дар соњаи  таъмини бехатарии радиатсионї

Моддаи 26. Њуќуќи шањрвандон ба бехатарии радиатсионї

Шањрвандони Љумњурии Тољикистон, шањрвандони хориљї ва шахсони бетабаа, ки дар њудуди Љумњурии Тољикистон зиндагї мекунанд, ба бехатарии радиатсионї њуќуќ доранд. Ин њуќуќ тавассути гузаронидани маљмўи чорабинињо љињати пешгирии аз меъёрњои муќарраргардида бештар нарасонидани таъсири радиатсияи афканишоти иондоркунанда ба организми инсон, иљрои ќоида, меъёрњо ва талаботи вобаста ба таъмини бехатарии радиатсионї аз љониби шањрвандон ва ташкилотњо, ки фаъолияти истифодаи манбаъњои афканишоти иондоркунандаро анљом медињанд, таъмин карда мешавад.

Шањрвандон љињати таъмини њуќуќњояшон оид ба бехатарии радиатсионї метавонанд ба маќомоти дахлдори давлатї ё ба суд мурољиат кунанд.

Моддаи 27. њуќуќи шањрвандон ва иттињодияњои љамъиятї ба гирифтани маълумот оид ба њолати радиоактивї
Шањрвандон ва иттињодияњои љамъиятї њуќуќ доранд дар доираи вазифањои иљрошаванда оид ба њолати радиоактивї ва тадбирњои андешидашудаи љињати таъмини њолати радиатсионї дар ташкилоте, ки фаъолиятро бо истифодаи манбаъњои афканишоти иондоркунанда анљом медињанд, маълумоти хаттї ва дањонї гирифта метавонанд.

Моддаи 28. Имконияти ворид шудан ба њудуди ташкилоте, ки фаъолиятро бо истифодаи манбаъњои афканишоти иондоркунанда анљом медињад
Намояндагони иттињодияњои љамъиятї тибќи тартиб ва шартњои муќаррарнамудаи Њукумати Љумњурии Тољикистон ба њудуди ташкилотњое, ки фаъолиятро бо истифодаи манбаъњои афканишоти иондоркунанда анљом медињанд, њуќуќи ворид шудан доранд.

Моддаи 29. њифзи иљтимоии шањрвандоне, ки дар њудуди њамшафати ташкилоти бо истифодаи манбаъњои афканишоти иондоркунанда фаъолиятдошта зиндагї мекунанд
Шањрвандоне, ки дар њудуди њамшафати ташкилоти бо истифодаи манбаъњои афканишоти иондоркунанда фаъолиятдошта зиндагї мекунанд ва дар онњо имконпазирии зиёд будани миќдори асосии нињоии муќаррарнамудаи њамин Ќонун имконпазир аст, ба њифзи иљтимої њуќуќ доранд. Тартиби таъмини чорањои њифзи иљтимоиро Њукумати Љумњурии Тољикистон муайян мекунад.

Моддаи 30. њуќуќи шањрвандон ба љуброни зарари ба саломатї ва амволи онњо аз афканишоти иондоркунанда ва садамаи радиатсионї расонидашуда
Шањрвандон мутобиќи ќонунгузории Љумњурии Тољикистон ба љуброни зарари расонида ба саломатї ва амволи онњо дар натиљаи шуоъхўрии зиёда аз миќдори нињоии муќаррарнамудаи њамин Ќонун аз афканишоти иондоркунанда, инчунин садамаи радиатсионї њуќуќ доранд.

Моддаи 31. Ўњдадории шањрвандон дар соњаи таъмини бехатарии радиатсионї
Шањрвандони Љумњурии Тољикистон, шањрвандони хориљї ва шахсони бетабаа, ки дар њудуди Љумњурии Тољикистон зиндагї мекунанд, ўњдадоранд:

талаботи таъмини бехатарии радиатсиониро риоя намоянд:

оид ба таъмини бехатарии радиоатсионї тадбирњо андешанд ё дар анљом додани чунин тадбирњо иштирок кунанд;

талаботи маќомоти њокимияти иљроияро, ки идораи давлатї ва назорати давлатиро дар соњаи таъмини бехатарии радиатсионї анљом медињанд, иљро кунанд.

Боби 6

Муќаррароти хотимавї

Моддаи 32. Масъулият барои вайрон кардани ќонунгузорї оид ба бехатарии радиатсионї
Шахсони воќеї ва њуќуќие, ки дар вайрон кардани ќонунгузорї оид ба бехатарии радиатсионї гунањкоранд, тибќи тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Љаримабандї шахсони гунањкорро аз ўњдадории рафъи ќонунвайронкунињо, љуброни зарари ба њаёт ва саломатии шањрвандон расонида ва ё харољотњои онњо, инчунин аз љуброни зиёни ба шахсони њуќуќї дар натиљаи садамаи радиатсионї расонида, озод наменамояд.

Моддаи 33. Тартиби мавриди амал ќарор додани Ќонуни мазкур
Ќонуни мазкур баъд аз интишори расмї мавриди амал ќарор дода шавад.

